
 1. Fundarsetning

Fimmtudaginn 16. apríl 2009 var aðalfundur Búnaðarsamtaka Vesturlands (BV) haldinn að Árbliki í Dalabyggð. Fundinn setti formaður BV, Guðný H. Jakobsdóttir og bauð hún fundarmenn velkomna. Guðný gerði að tillögu sinni að Bjarni Ásgeirsson og Hörður Hjartarson yrðu fundarstjórar.  Ritarar yrðu Helga Halldórsdóttir, Torfi Bergsson og Lárus Birgisson.  Var sú tillaga samþykkt og bað formaður fundarstjóra að taka við stjórn fundarins.  
Fundarstjóri skipaði í  kjörbréfanefnd þau Jón Svavar Þórðarson Ölkeldu, Maríu Líndal N-Hundadal og Kristján Axelsson Bakkakoti. 
2. Skýrsla formanns

Formaður flutti skýrslu um starf stjórnar á sl. ári:

Ársins 2008 verður sennilega minnst um ókomna tíð sem ársins þegar Ísland fór á hvolf. Við megum búast við því að verða notuð sem skólabókardæmi í misheppnaðri hagfræði um allan heim, sjálfsagt það sem við eigum eftir ólifað. En fátt er svo með öllu illt að ekki boði nokkuð gott og tilfellið er að sennilega hefur meðbyr með íslenskum landbúnaði sjaldan verið meiri en nú. Verslunarmenn tala um það að neytendur í dag velji markvisst íslenskar vörur og er það vel. Mikið er rætt og ritað um hið nýja Ísland, þar sem siðferði, mannúð og samhjálp verði í hávegum höfð. Ég vil meina að þessi gildi hafi lifað góðu lífi á landsbyggðinni og ekkert verið gjaldfelld þar. Sem dæmi hef ég heyrt sagt að nú væri lag fyrir bændur að leiðrétta sinn hlut, þar sem ekki séu til peningar til að flytja inn vörur og það ættum við að nýta okkur. Jafnvel talað um að við ættum að fara í stórfelldan útflutning, þar sem gengið vinnur með útflutningsgreinunum nú um stundir. En þetta er ekki hugsun bænda, við viljum ekki hagnast á neyð annarra, við viljum gjarnan taka þátt í endurreisn landsins en um leið viljum við fá réttlát laun erfiðis okkar. Ég held að við bændur séum að mörgu leyti öfundsverðir nú um stundir, við höfum vinnu, við göngum jú til gegninga dag hvern, við erum með rekstur sem er að skapa peninga og skilar tekjum inn í þjóðarbúið og við höfum klárlega mat í frystikistunni og mjólk í tanknum. Hins vegar eru margir bændur mjög skuldugir enda rekstrargrundvöllur margra búa brostinn. Ég hef ekki þá trú að mörg bú verði látin fara í þrot, af því hefur enginn hag. Bankinn tapar sínu, atvinnuleysi myndi aukast og hætta er á að fæðuöryggi þjóðarinnar yrði stefnt í voða. Ég hvet stjórnvöld eindregið til að gera það sem í þeirra valdi stendur til að styðja og styrkja íslenskan landbúnað en til þess eru vissulega færar ýmsar leiðir. Að mínu mati yrði ein einfaldasta aðgerðin í þeim efnum að veita matvælaiðnaði á Íslandi aðgang að ódýrri raforku á svokölluðum stóriðjutaxta. Um leið myndi samkeppnishæfni íslenskrar landbúnaðarvöru aukast og hægt væri að auka matvælaframleiðslu til útflutnings svo um munaði. 

Umræðan um ESB hefur verið nokkuð hávær að undanförnu. Bændasamtök Íslands hafa alfarið hafnað ESB aðild, búnaðarsamböndin og nú síðast Búnaðarþing, styðja þessa afstöðu heilshugar. Töluverðar skammir hafa dunið á BÍ og bændum vegna þessarar afstöðu, við verið sökuð um þröngsýni og að hafa ekki sett okkur samningsmarkmið, þannig að við vitum ekki um hvað við séum að tala. Það er alveg ljóst að BÍ hefur svo sannarlega fylgst með ESB málum um langa hríð en það hafa bændur séð á síðum Bændablaðsins undanfarin ár. Ég sé ekki ástæðu til að setja niður samningsmarkmið þegar ekki stendur til að fara í aðildarviðræður. Og við þá sem segja að við vitum ekki hvað við fáum nema fara í samningaviðræður, segi ég að þar vaði þeir í villu. Það er öllum fullljóst fyrir hvað ESB stendur. Sjálfsagt fengjum við undanþágu eða aðlögunartíma en að honum liðnum þyrftum við að lúta sömu lögmálum og öll önnur lönd í Evrópu og ég er hrædd um að þá fjari nú fljótt undan íslenskum landbúnaði. Íslenskur landbúnaður myndi aldrei hverfa alveg en ekki yrði hægt að tala um hann sem heildstæða, sterka atvinnugrein eins og hann er í dag.

Búnaðarsamtök Vesturlands fóru ekki varhluta af því ástandi sem skapast hefur hér í samfélaginu á síðustu mánuðum, því er ársreikningur ársins 2008 gerður upp með töluverðum halla. Fyrir fjármagnsliði er hagnaðurinn 226 þúsund en eftir fjármagnsliði er tap upp á tæpar 5 milljónir. Nautgripasæðingar voru reknar með nokkru tapi og tók stjórnin þá ákvörðun í haust að leggja af afslátt þann sem gefinn hafði verið á nautgripasæðingunum um nokkurt skeið. Með því móti teljum við ekki þörf á að hækka sæðingagjöld, að svo komnu máli. Sauðfjársæðingastöðin er í góðu jafnvægi og enn eitt árið var slegið met í útsendum skömmtum. 

Stjórnarfundir á síðasta ári urðu 7 talsins og þar af voru 2 símafundir. Einn fundur var haldinn til undirbúnings mála fyrir Búnaðarþing með öllum aðal- og varabúnaðarþingsfulltrúum og stjórnum BV, BSV og BSK. Formannafundur BV var haldinn í desember síðastliðnum. Ég fór á nokkra fundi á vegum Bændasamtaka Íslands á síðasta ári, má þar nefna fund vegna matvælafrumvarpsins, formannafund BÍ og fund um Evrópumál. Ég lagði mig töluvert eftir því að sækja hina ýmsu fundi þar sem landbúnaðarmál voru til umræðu, bæði til að hlusta og ekki síður til að koma málstað okkar bænda á framfæri. Þetta voru oft hinir fróðlegustu fundir en full ástæða er til að hvetja bændur til að láta fundi í sínu nærumhverfi ekki fram hjá sér fara, sérstaklega núna þar sem kosningar eru í nánd. Ég læt ekki pólitík þvælast fyrir mér í þessu og tel að við bændur verðum að láta raddir okkar heyrast sem víðast og mest, öðruvísi komum við ekki málstað okkar að.

Starfsemi BV var í býsna föstum skorðum á síðasta ári, engin ný átaksverkefni voru tekin upp. Á vormánuðum 2008 ákváðum við að láta reyna á það að gangsetja afleysingarþjónustu fyrir bændur, þar sem að beiðnir um slíka þjónustu eru alltaf nokkrar á hverju ári. En það er skemmst frá því að segja að þetta gekk ekki upp. Þar koma sjálfsagt ýmsar ástæður til en þyngst tel ég að vegi ástandið í þjóðfélaginu, fólk er einfaldlega ekki á faraldsfæti nú um stundir. 

Klaufskurðarbásinn okkar hélt áfram yfirreið sinni um héruð en eins og sjálfsagt mörg ykkar vita, komu upp ákveðin vandamál á nokkrum bæjum, þegar farið var að klippa í annað sinn. Nokkuð var um að kýr yrðu haltar en unnið hefur verið að því að koma í veg fyrir það með aðstoð dýralækna. Einnig er verið að leggja drög að því að fá dönsku klaufskurðarmennina aftur sem kenndu á básinn á sínum tíma til að fara á nokkra bæi með klaufskurðarmeisturum landsins. Það vandamál sem við höfum glímt við er að öllum líkindum samspil nokkurra þátta eins og t.d. fóðrunar, gólfgerða, flórsköfukerfa en einnig þarf að passa að ganga ekki of nærri kúnum við klaufskurðinn.

Hnitsetningarverkefnið er í góðum málum, en vinnu á um 50 jörðum er því sem næst lokið. Gaman er að geta þess að þetta verkefni var tilnefnt sem Frumkvöðull Vesturlands 2008 nú í apríl. Langar mig að nota tækifærið og óska Óðni og Sigurbjörgu til hamingju með þann flotta árangur.

Nú um áramót var bókhaldsþjónustu BV breytt í einkahlutafélag. Á síðasta aðalfundi var samþykkt tillaga sem heimilaði stjórn BV að breyta bókhaldsþjónustunni í ehf. ef þörf væri á því en talið var skynsamlegt út frá samkeppnissjónarmiðum að aðskilja þjónustuna frá annarri þjónustu Búnaðarsamtakanna. Í þessu felast einnig tækifæri á því að geta boðið fleirum þjónustu okkar en við verðum að vera vel vakandi fyrir því sem getur styrkt okkar rekstrargrundvöll, sérstaklega nú um stundir. 

Fjármálaráðgjöf hvers konar hefur sennilega aldrei verið meira nauðsynleg en nú. Þar standa Búnaðarsamtök Vesturlands vaktina með fulltingi Bændasamtaka Íslands en á síðasta ári var fjármálaráðgjöf BÍ efld verulega og hafa búnaðarsamböndin átt gott samstarf við starfsmenn þeirra. Margir bændur hafa nú þegar nýtt sér þessa þjónustu og vil ég hvetja menn til að hafa óhikað samband við hvort sem er BV eða BÍ, ef að þeir eru að skoða sín mál. 

Á síðasta ári létum við gera könnun á verkefninu Betri bú - markmiðstengdar búrekstraráætlanir. Könnunin var send þátttakendum í Betri bú frá 2003. Skil voru þokkaleg og niðurstöðurnar sýndu almennt jákvæða afstöðu til verkefnisins. Varðandi þær úrbætur sem bændur vildu sjá voru meiri persónuleg og bein samskipti við ráðunauta frekar en skrifleg samskipti og bentu þátttakendur á tækifæri í samnýtingu starfsfólks á milli búnaðarsambandssvæða eða BÍ.

Af starfsmannamálum BV er það helst að frétta að Oddný K. Guðmundsdóttir var í fæðingarorlofi á síðasta ári. Óskum við henni til hamingju með tvíburana. Hún kom aftur til starfa hjá okkur nú eftir áramót í 50% starf. Guðrún Sigurjónsdóttir óskaði eftir því að láta af störfum hjá okkur frá og með síðustu áramótum. Hún eignaðist dreng á síðasta ári og óskum við henni til hamingju með það um leið og við færum henni þakkir fyrir sín góðu störf í þágu bænda á starfssvæði okkar. Í hennar stað var ráðin Jenný Johansen til að sinna rekstrarráðgjöf og bókhaldsvinnu. Hákon Bjarki Harðarson kom til starfa hjá okkur í haust í afleysingarþjónustuna og ýmis fleiri störf. Bjóðum við nýja starfsmenn velkomna til starfa hjá okkur.

Árshátíð BV, Sveitateiti, var haldið í haust og var það Búnaðarfélag Eyja- og Miklaholtshrepps sem sá um skemmtunina og eru þeim færðar þakkir fyrir sitt framlag. Þeir köstuðu boltanum til Búnaðarfélags Andakíls að halda næsta Sveitateiti.

Að lokum langar mig að geta þess að árið 2008 voru Búnaðarsamtök Vesturlands, enn á ný, valin ein af fyrirmyndastofnunum SFR (Stéttarfélag í almannaþjónustu). Það eru starfsmenn sjálfir sem gefa fyrirtækinu einkunn með því að svara spurningarlista frá SFR um starfsaðstöðu, líðan á vinnustað o.fl. Slíkar kannanir geta gefið fyrirtækjum ágæta vísbendingu um það hvernig þau standa sig varðandi aðbúnað starfsfólks. Þeir starfsmenn BV sem höfðu tök á voru viðstaddir afhendinguna. 

Starfsfólki Búnaðarsamtaka Vesturlands eru hér færðar þakkir fyrir þeirra störf, sem unnin eru af trúmennsku og áhuga. Bændum á Vesturlandi, Vestfjörðum og Kjalarnesi eru færðar þakkir fyrir ánægjulegt samstarf. Samstarfsfólki mínu í stjórn BV þakka ég góða samvinnu. Að lokum er framkvæmdastjóra, Sigríði Jóhannesdóttur, færðar sérstakar þakkir fyrir ánægjulegt samstarf.

3. Ávörp gesta

Haraldur Benediktsson formaður BÍ ávarpaði fundinn.  Hann bar fundinum kveðju frá forsvarsmönnum BÍ og þakkaði samstarf liðins árs. Sjaldan hafi verið jafn mikið samstarfið á milli BÍ og búnaðarsambandanna enda mörg mikilvæg og stór mál í gangi. Bændasamtökin hafa átt gott samstarf við forsvarsmenn bænda um allt land um ýmis mál.  Tæpti hann aðeins á fjárhagsráðgjöf til bænda sem BÍ hefur boðið uppá í samstarfi við búnaðarsamböndin.

Búvörusamningar. Haraldur ræddi lögfræðiálit sem BÍ lét vinna vegna ákvörðunar ríkisins að taka úr sambandi verðbótatengingu búvörusamnings.  Niðurstaða lögfræðiálitsins var sú að aðgerðin var ólögleg.  Forsvarsmenn BÍ funduðu með  fjárlaganefnd og sjávarútvegs og landbúnaðarnefnd við gerð fjárlaga og mótmæltu skerðingum.    Búnaðarþing ályktaði um að reynt yrði með viðræðum að koma á nýrri sátt.  Viðræður eru í gangi og niðurstöðu gæti verið að vænta í dag eða morgun.  Niðurstaðan verður væntanlega sú að lenging fæst á þeim búvörusamningum sem er í gildi og einnig verður ákveðið hvenær verðbótatengingin verður leiðrétt. Ljóst er að ríkissjóður stendur frammi fyrir miklum vanda við niðurskurð fjárlaga næstu ára og því mikilvægt að koma búvörusamningum á hreint. 

Haraldur sagði mikið til vinnandi að ná slíku samkomulagi.  Staðan er ekki einföld og verður ekki sársaukalaust að komast út úr henni.  Starfsöryggi bændastéttarinnar til framtíðar er afar mikilvægt.  Ef bændur geta fleytt sér yfir þennan tíma er útlitið  bjartara.

Félagskerfi bænda.  Haraldur ræddi um ályktun búnaðarþings.  Starfshópur verður  skipaður að skoða forsendur búnaðargjalds.  Haraldur taldi að hópurinn ætti að byrja á því að lækka gjaldið.  Skoða þarf náið hver verður framtíð búnaðargjalds.  Mikilvægt er að þetta mál verði rætt á fundum eins og hér í dag.  Eins um félagkerfi landbúnaðarins sem þyrfti stöðugt að vera í mótun. Haraldur taldi að það yrði 2-3 ára verkefni að móta tillögur í þessum efnum.   Hann sagði mikilvægt að velta við hverjum steini í þessum umræðum.  Taldi hann að framlög til ráðgjafaþjónustu verða líklega skert, ekki hefur þokast áfram í endurskoðun samnings.  Benti hann á að varhugavert væri fyrir búnaðarsamböndin að gera ráð fyrir auknum tekjum frá BÍ í fjárhagsáætlunum sínum.

Haraldur tók undir orð Guðnýjar í framsögu hennar í upphafi fundar um að orðspor landbúnaðar hafi rétt úr kútnum í kringum efnahagsástandið.  Forsvarsmenn BÍ hafa haldið fundi með stjórnmálaflokkum í aðdraganda kosninga.  Haraldur hvatti menn til að halda á lofti mikilvægi landbúnaðarins.  Bændur eiga að láta sig varða alla umræðu um landbúnaðarmál og mæta á þá viðburði þar sem þau eru rædd.  Taldi hann ekki vænlegt að ná árangri með auglýsingaskrumi heldur málefnalegum umræðum og að bændur sjálfir verði virkir þátttakendur í umræðu.

4. Afgreiðsla kjörbréfanefndar

María Líndal gerði grein fyrir störfum kjörbréfanefndar.

Eftirtaldir fulltrúar eiga rétt til fundarstarfa:

Frá Búnaðarfélagi Hvalfjarðar:
Daníel Ottesen

Friðjón Guðmundsson

Hannes Magnússon

Haraldur Benediktsson

Frá Búnaðarfélagi Skorradals: 

Enginn fulltrúi mættur
Frá Búnaðarfélagi Andakílshrepps:
Eiríkur Blöndal
Sigurður Jakobsson

Snorri Sigurðsson

Frá Búnaðarfélagi Lundarreykjadals:
Árni Ingvarsson

Guðni Eðvarðsson

Jón Gíslason

Frá Búnaðarfélagi Reykdæla:
Enginn fulltrúi mættur

Frá Búnaðarfélagi Hálsasveitar: 
Enginn fulltrúi mættur

Frá Búnaðarfélagi Þverárþings:
Árni B. Bragason
Guðrún Sigurjónsdóttir

Jóhann Oddsson

Kristján Axelsson

Pétur Diðriksson

Frá Búnaðarfélagi Mýramanna:
Gísli Friðjónsson
Guðbrandur Guðbrandsson

Sigurjón Helgason

Svanur Pálsson

Þorkell Fjeldsted
Frá Búnaðarfélagi Kolbeinsstaðahrepps:
Albert Guðmundsson

Ásbjörn Pálsson

Gísli Þórðarson

Þóra Sif Kópsdóttir

Frá Búnaðarfélagi Eyja- og Miklaholtshrepps:
Guðbjartur Gunnarsson

Þröstur Aðalbjarnarson
Frá Búnaðarfélagi Staðarsveitar: 

Guðjón Skarphéðinsson

Guðný Jakobsdóttir

Jón Svavar Þórðarson

Sigurjón Grétarsson
Frá Búnaðarfélagi Eyrarsveitar:
Arnór Kristjánsson

Hallur Pálsson

Oddur Hlynur Kristjánsson
Frá Búnaðarfélagi Helgafellssveitar:
Jóhannes Eyberg Ragnarsson

Sigurður Hjartarson

Frá Búnaðarfélagi Hörðudals:
Hörður Hjartarson

Frá Búnaðarfélagi Miðdala:
Finnbogi Harðarson

Guðmundur Freyr Geirsson
Sigursteinn Hjartarson

Snæbjörg Rósa Bjartmarsdóttir
Valberg Sigfússon

Frá Búnaðarfélagi Hvammsfjarðar:
Bjarni Ásgeirsson

Rúnar Jónasson

Frá Búnaðarfélagi Laxárdals:
Guðbrandur Ólafsson

Magnús Kristjánsson

Frá Búnaðarfélagi Saurbæjar:
Halla Steinólfsdóttir

Samtals 46 fulltrúar.

Engar athugasemdir komu fram og
eru þeir því allir rétt kjörnir til setu á fundinum.

Eftirtaldir starfsmenn BV sátu fundinn:

Anton Torfi Bergsson, Friðrik Jónsson, Helga Halldórsdóttir, Lárus G. Birgisson, Óðinn Sigþórsson, Sigríður Jóhannesdóttir og Sigurður  Jarlsson.
Auk þess sátu fundinn stjórnarmenn BV þau María Líndal og Karvel Karvelsson.

5. Ársreikningur lagður fram

Sigríður Jóhannesdóttir framkvæmdastjóri, kynnti niðurstöðu reksturs ársins 2008. Þar var rekstur ársins borinn saman við þá fjárhagsáætlun sem samþykkt var á síðasta aðalfundi. Sigríður skýrði frá því í hverju helstu frávikin lágu. Í starfsskýrslu framkvæmdastjóra sem fylgdi fundargögnum má sjá þann samanburð.
	Rekstrartekjur
	 
	Raun 2008
	Áætlun 2008
	Mismunur

	 
	Seld þjónusta 
	    69.350.068     
	    70.489.794     
	-   1.139.726     

	 
	Starfsfé 
	    57.306.641     
	    50.850.000     
	    6.456.641     

	 
	Aðrar tekjur 
	 
	 
	 

	 
	 
	  126.656.709     
	   121.339.794     
	    5.316.915     

	Rekstrargjöld
	 
	 
	 
	 

	 
	Rekstrarvörur 
	    12.089.562     
	    10.227.900     
	    1.861.662     

	 
	Laun og launatengd gjöld 
	    73.626.310     
	    74.634.246     
	-   1.007.936     

	 
	Bifreiða- og ferðakostnaður 
	    16.783.288     
	    15.566.464     
	    1.216.824     

	 
	Annar rekstrarkostnaður 
	    17.794.190     
	    14.734.167     
	    3.060.023     

	 
	Afskriftir 
	      6.136.634     
	      5.003.600     
	    1.133.034     

	 
	 
	  126.429.984     
	   120.166.377     
	    6.263.607     

	 
	 
	 
	 
	 

	Hagnaður (tap) fyrir fjármunatekjur og (fjármagnsgjöld)
	        226.725     
	  1.173.417,00     
	 

	 
	 
	 
	 
	 

	 
	 
	 
	 
	 

	Fjármunatekjur og (fjármagnsgjöld)
	 
	 
	 

	 
	Vaxtagjöld og verðbætur 
	-     5.182.251     
	      1.044.338     
	 

	 
	Hagnaður (tap) ársins
	-     4.955.526     
	         129.079     
	 


Þá fór Sigríður yfir framlagðan ársreikning og eru helstu niðurstöðutölur úr rekstrar- og efnahagsreikningum eftirfarandi:

Rekstrartekjur alls kr.: 126.656.709-

Rekstrargjöld alls kr.: 126.429.984,-

Hagnaður fyrir fjármunatekjur og fjármagnsgjöld er kr.: 226.725,-

Fjármunatekjur og fjármagnsgjöld eru neikvæð um kr.: -5.182.251,-
Tap ársins er kr.:-4.955.526,-

Eignir samtals eru kr.: 63.129.847,-.

Eigið fé er alls kr.: 26.770.521
Skuldir samtals kr.: 36.359.326,-.

Matarhlé
6. Umræður um skýrslu stjórnar, starfsmanna og um reikninga
Hallur Pálsson skoðunarmaður tók til máls um reikninga og gerði grein fyrir áliti sínu sem skoðunarmanns.  Lagði hann til að reikningar yrðu samþykktir.
7. Afgreiðsla reikninga

Fundarstjóri bar reikninga upp til samþykktar og voru þeir samþykktir samhljóða.
8. Tillögur lagðar fram

Lagðar voru fram tillögur og skipað í nefndir.
Formaður BV gerði stuttlega grein fyrir tillögum frá fyrra ári, hvert þeim hefði verið vísað og hver afdrif þeirra hefðu orðið.

9. Nefndarstörf

Búfjárræktarnefnd




Rúnar Jónasson

Árni B. Bragason
Árni Ingvarsson

Ásbjörn Pálsson

Daníel Ottesen

Gísli Friðjónsson
Halla Steinólfsdóttir

Jón Svavar Þórðarson

Sigurður Hjartarson

Valberg Sigfússon

Allsherjarnefnd

Albert Guðmundsson

Arnór Kristjánsson

Finnbogi Harðarson

Friðjón Guðmundsson
Guðni Eðvarðsson

Jóhann Oddsson

Snorri Sigurðsson

Svanur Pálsson

Þorkell Fjeldsted
Fjárhagsnefnd

Guðrún Sigurjónsdóttir

Guðbrandur Guðbrandsson

Hallur Pálsson

Hannes Magnússon

Snæbjörg Rósa Bjartmarsdóttir

Þröstur Aðalbjarnarson

Félagsmálanefnd

Sigursteinn Hjartarson

Eiríkur Blöndal
Gísli Þórðarson

Guðbjartur Gunnarsson

Guðbrandur Ólafsson

Guðjón Skarphéðinsson

Oddur Hlynur Kristjánsson

Sigurjón Grétarsson

Þóra Sif Kópsdóttir

Jarðræktar- og umhverfisnefnd

Pétur Diðriksson

Bjarni Ásgeirsson

Guðmundur Freyr Geirsson
Haraldur Benediktsson

Hörður Hjartarson

Jóhannes Eyberg Ragnarsson

Jón Gíslason

Kristján Axelsson

Magnús Kristjánsson
Sigurður Jakobsson

Sigurjón Helgason
10. Afgreiðsla mála
Tillögur frá Jarðræktar- og umhverfisnefnd

1. Aðalfundur Búnaðarsamtaka Vesturlands haldinn að Árbliki 16. apríl 2009 átelur harðlega niðurskurð Borgarbyggðar á fjárveitingum til refa- og minkaveiða.  Jafnframt beinir fundurinn því til stjórnar BV að hún beiti sér fyrir því að sveitarfélög og ríki sinni skyldum sínum í þessum efnum.

Kristján Axelsson flutti tillögu 1 og gerði grein fyrir henni.  Til máls tóku um tillöguna Guðni Eðvarðsson, Karvel Karvelsson, Þorkell Fjeldsted, María Líndal, Helga Halldórsdóttir, Jón Gíslason og Guðbrandur Guðbrandsson.  Guðbrandur sagði frá erindi er Búnaðarfélag Mýramanna sendi til Sorpurðunar Vesturlands vegna fjölgunar refa á sorpurðunarsvæði í Fíflholtum.  
Tillagan var samþykkt samhljóða

2. Aðalfundur Búnaðarsamtaka Vesturlands haldinn að Árbliki 16. apríl 2009 vekur athygli Landbúnaðarháskóla Íslands á nauðsyn þess að niðurstöður úr heyefnagreiningum liggi fyrir  eigi síðar en þrem vikum eftir að þeim er skilað til greiningar eigi þær að koma að fullum notum.

Greinagerð:  Á liðnu hausti var tekið í notkun nýtt fóðurmatskerfi en notkun þess 
kallar á sérstaka fóðurefnagreiningu.  Niðurstöður þessara efnagreininga lágu ekki fyrir fyrr en að áliðinni jólaföstu og fóðuráætlanir þar af leiðandi enn síðar.  Slík 
þjónusta er óþolandi og treysti Lbhí sér ekki til að skila niðurstöðum efnagreininga 
innan skikkanlegs tíma hljóta bændur að leita annarra leiða til að fá ásættanlega 
þjónustu.

Pétur Diðriksson flutti tillögu 2 og gerði grein fyrir henni.
Nokkrar umræður urðu um tillöguna og þann langa tíma sem tekur að fá niðurstöður úr heyefnagreiningum.  Til máls tóku um málið Hannes Magnússon, Snorri Sigurðsson og Jón Gíslason. 
Tillagan var samþykkt samhljóða

Tillögur frá Félagsmálanefnd

 Sigursteinn Hjartarson gerði grein fyrir afgreiðslu félagsmálanefndar. Einni tillögu frá Búnaðarfélagi Andakílshrepps var vísað til félagsmálanefndar og hljóðaði hún svo:
 1.  Aðalfundur Búnaðarfélags Andakílshrepps haldinn í Brún Bæjarsveit 6. apríl 2009 leggur til að framkvæmd forðagæslu verði færð yfir til MAST.

Greinargerð:  Þörf er á einföldun á núverandi kerfi og að færa það í nútímalegra horf.  Skýrt þarf þó að vera hver beri ábyrgð á framkvæmdinni og að hún verði á höndum eins aðila.

Afgreiðsla félagsmálanefndar  var að vísa tillögunni til stjórnar BV
Eiríkur Blöndal gerði stuttlega grein fyrir tillögunni frá Búnaðarfélagi Andakíls.  Menn vildu fá skýrari og skilvirkari línur í framkvæmd búfjáreftirlits af hálfu MAST.  BÍ sendir út skýrslur í umboði MAST. 

Samþykkt með þorra atkvæða gegn einu að vísa tillögunni til stjórnar BV 
Tillögur frá Fjárhagsnefnd
Guðrún Sigurjónsdóttir gerði grein fyrir tillögum fjárhagsnefndar.
1.  Aðalfundur BV haldinn í Árbliki Dölum 16. apríl 2009 samþykkir að laun stjórnar og nefndarmanna verði eftirfarandi:

Formaður kr. 120.000 á ári og 10.000 á fund.

Aðrir stjórnarmenn kr. 50.000 á ári og 10.000 á fund.

Varamaður stjórnarmanns fái kr. 10.000 á fund.

Skoðunarmenn reikninga kr. 12.000.

Auk framangreindra launagreiðslna verði greiddur akstur samkvæmt aksturstaxta ríkisins.

Fulltrúar á aðalfundi fái greiddan akstur.

Greiðsla fyrir setu á aðalfundi er ½ dagpeningur en 1. apríl 2009 er ½ dagpeningur á dagpeningataxta ríkisstarfsmanna á ferðalögum innanlands kr. 7.200.

Fulltrúar sem sitja í Búgreinaráðum fái greiddan akstur samkvæmt aksturstaxta ríkisins.

Greiðsla fyrir setu á Búgreinaráðsfundum er ½ dagpeningur en 1. apríl 2009 er  ½ dagpeningur á dagpeningataxta ríkisstarfsmanna á ferðalögum innanlands kr. 7.200.

Tillagan var samþykkt samhljóða

2.  Aðalfundur BV haldinn í Árbliki Dölum 16. apríl 2009 ákvarðar árgjald til BV vegna yfirstandandi árs óbreytt kr. 2000.

Til máls tóku um tillöguna, Rúnar Jónasson, Pétur Diðriksson, María Líndal, Guðný H. Jakobsdóttir, Torfi Bergsson og Eiríkur Blöndal.

Tillagan var samþykkt samhljóða
3.  Fjárhagsáætlun 2009. Aðalfundur BV haldinn í Árbliki Dölum 16. apríl 2009 samþykkir samhljóða fjárhagsáætlun fyrir árið 2009.
	 
	 
	 
	 

	Rekstrartekjur
	 
	Áætlun 2009
	Raun 2008

	 
	Seld þjónusta 
	-            71.982.522,18     
	         69.350.068,00     

	 
	Starfsfé 
	-            56.072.000,00     
	         57.306.641,00     

	 
	Aðrar tekjur 
	 
	 

	 
	 
	-          128.054.522,18     
	       126.656.709,00     

	Rekstrargjöld
	 
	 
	 

	 
	Rekstrarvörur 
	             12.332.822,00     
	         12.089.562,00     

	 
	Laun og launatengd gjöld 
	             78.350.000,00     
	         73.626.310,00     

	 
	Bifreiða- og ferðakostnaður 
	             15.189.493,05     
	         16.783.288,00     

	 
	Annar rekstrarkostnaður 
	             14.750.846,00     
	         17.794.190,00     

	 
	Afskriftir 
	               6.136.634,00     
	           6.136.634,00     

	 
	 
	           126.759.795,05     
	       126.429.984,00     

	 
	 
	 
	 

	Hagnaður (tap) fyrir fjármunatekjur og (fjármagnsgjöld)
	               1.294.727,13     
	              226.725,00     

	 
	 
	 
	 

	 
	 
	 
	 

	Fjármunatekjur og (fjármagnsgjöld)
	 
	 

	 
	Vaxtagjöld og verðbætur 
	-                 904.742,00     
	-          5.182.251,00     

	 
	Hagnaður (tap) ársins
	                  389.985,13     
	-          4.955.526,00     


Til máls tóku María Líndal og Sigríður Jóhannesdóttir.

Tillögur frá Búfjárræktarnefnd
Rúnar Jónasson flutti tillögu búfjárræktarnefndar.

1. Aðalfundur BV haldinn í Árbliki Dölum 16. apríl 2009  lýsir yfir óánægju með ónógar upplýsingar um reynd naut úr árgangi 2002 sem notuð eru í ræktunarstarfi BÍ.  Bændur eiga kröfur á því að allar þær upplýsingar sem val nautanna byggir á séu þeim aðgengilegar.  
Tillagan var samþykkt samhljóða
Tillaga frá Allsherjarnefnd

Snorri Sigurðsson flutti tillögu allsherjarnefndar.
1.  Aðalfundur Búnaðarsamtaka Vesturlands haldinn í Árbliki Dölum 16. apríl 2009 mótmælir þeim breytingum á lögum um tekjuskatt nr. 90/2003, sem gerð var með setningu laga nr. 164/2008. Sú breyting sem gerð var og varðar bændur hvað mest lýtur að skattlagningu ófyrnanlegra eigna svo sem söluverði jarða, hlunninda og greiðslumarks. Með áðurnefndum breytingum, þar sem í stað „skattaðila“ í eldri lögum stendur nú „mönnum utan atvinnurekstrar“, verður söluandvirði nefndra eigna hjá bændum að fullu skattlagt sem tekjur en hjá mönnum utan atvinnurekstrar gilda eldri reglur um að heimilt er að telja helming söluverðs til skattskyldra tekna í stað söluhagnaðar. Þá er jafnframt mótmælt þeirri  túlkun skattyfirvalda að bóndi verði ávalt skilgreindur sem aðili í atvinnurekstri, en ekki maður utan rekstrar, óháð þeim tíma sem liðinn er frá því búskapur var aflagður, enda er slíkt skýlaust brot á jafnræðisreglu stjórnsýslulaga.

Fundurinn hvetur stjórn Bændasamtaka Íslands til að taka málið upp og vinna að breytingum á framangreindum lögum svo bændur sitji við sama borð og aðrir eigendur jarða.

Þorkell Fjeldsted tók til máls og hvatti til þess að málið yrði reifað á pólitískum fundi sem haldinn verður í Borgarnesi í kvöld.

Tillagan var samþykkt samhljóða

11.  Búnaðarþingskosningar
Fundarstjóri leitaði eftir samþykki fundarins varðandi fyrirkomulag búnaðarþingskosninga. Engin mótmælti tillögu um svæðisbundna kosningu búnaðarþingsfulltrúa og skoðast það því samþykkt af fundinum.  Eftirtaldir fulltrúar hlutu kosningu:  
Úr Mýra- og Borgarfjarðarsýslu:.  Aðalmenn:  Haraldur Benediktsson Vestri Reyni og Pétur Diðriksson Helgavatni. Varamenn:  Daníel Ottesen Ytra Hólmi, fyrsti varamaður og Þórhildur Þorsteinsdóttir Brekku, annar varamaður.
Úr Snæfellsness- og Hnappadalssýslu:  Aðalmaður:  Guðný Jakobsdóttir Syðri Knarrartungu.  Varamaður:  Þröstur Aðalbjarnarson Stakkhamri.
Úr Dalasýslu: Aðalmaður: Hörður Hjartarson Vífilsdal.  Varamaður: Guðmundur Gunnarsson Kjarláksvöllum.  
Bjarni Ásgeirsson gaf ekki kost á sér til áframhaldandi setu á búnaðarþingi.
12. Kosning stjórnar og varastjórnar

a) Kosning formanns án svæðabindingar.
Greidd voru atkvæði og féllu þau þannig: Guðný H. Jakobsdóttir var kjörin formaður með 35 atkvæðum.   Bjarni Ásgeirsson fékk 2 atkvæði.  Guðrún Sigurjónsdóttir 1 atkvæði .  Auðir seðlar voru 5.  
b) Svæðabundin kosning í stjórn BV. Fulltrúar úr Mýra- og Borgarfjarðarsýslu kjósa 2 stjórnarmenn, fulltrúar úr Snæfellsness- og Hnappadalssýslu 1 stjórnarmann og fulltrúar úr Dalasýslu kjósa 1 stjórnarmann.
Úr Mýra- og Borgarfjarðarsýslu:. Karvel Karvelson Hýrumel og Jón Gíslason Lundi.
Úr Snæfellsness- og Hnappadalssýslu:  Þröstur Aðalbjarnarson Stakkhamri.
Úr Dalasýslu: Valberg Sigfússon Stóra Vatnshorni.
c) Kosning varamanns sem tekur sæti í stjórn í forföllum formanns, án svæðabindingar.
Kosin var Halla Steinólfsdóttir Ytri Fagradal skv. uppástungu. 
Kosning varamanna annarra stjórnarmanna, svæðabundin.
Úr Mýra- og Borgarfjarðarsýslu: Sigurður Jakobsson Varmalæk og Guðrún Sigurjónsdóttir Glitstöðum.
d) Úr Snæfellsness- og Hnappadalssýslu:  Ásbjörn Pálsson Haukatungu-Syðri.
e) Úr Dalasýslu:  María Líndal Neðri-Hundadal
13. Kosning skoðunarmanna og endurskoðanda

a) Kosning tveggja skoðunarmanna og varamanna þeirra:
Skoðunarmenn reikninga: Brynjólfur Guðmundsson Hlöðutúni og Hallur Pálsson Naustum. 
b) Til vara:. Böðvar Bjarki Magnússon Hrútsstöðum og Guðbrandur Guðbrandsson Staðarhrauni.
c) Kosning löggilts endurskoðenda:
Arnór Eggertsson, hjá Deloitte, samkvæmt tillögu stjórnar.

14. Önnur mál
Þorkell Fjeldsted tók til máls og spurðist fyrir um húsnæði Nautastöðvarinnar á Hvanneyri sem nú stendur autt.  Einnig spurði hann um sameiningu LbhÍ og HÍ sem verið hefur til umræðu.

Guðný H. Jakobsdóttir sagði frá því að ekkert meira hefði gerst af hálfu BV varðandi kaup á húsnæðinu á Nautastöðinni en BÍ hefur auglýst húsnæðið til sölu.  Ekki stendur til að fara í fjárfestingar af hálfu BV.  Varðandi sameiningu LbhÍ og HÍ þá hefur ekki verið fjallað um það hjá stjórn BV.

Snorri Sigurðsson tók til máls varðandi sameiningarumræður LbhÍ og HÍ.  Búið er að skipa nefnd með tveimur fulltrúum frá LbhÍ, tveimur fulltrúum frá  HÍ og tveimur fulltrúum frá  menntamálaráðuneyti sem á að skoða hugsanlegan ávinning þess að sameina þessa tvo háskóla undir eina yfirstjórn.  Hugmyndin að þessari skoðun kemur frá LbhÍ sem er mjög þröngt skorinn stakkur fjárhagslega.  Eftir síðustu sameiningu hefur aukið fjármagn ekki fylgt sem skyldi.  Grunnforsendur eru þær að LbhÍ verði rekinn sem sérstök auðlindadeild og að höfuðstöðvarnar verði á Hvanneyri að öðrum kosti verði ekki um neina sameiningu að ræða.  Um er að ræða könnunarviðræður og nefndin er búin að hittast í eitt skipti.  Í skólanum eru núna á fjórða hundrað nemendur en fjármagn hefur ekki fylgt við fjölgun nemenda.  
Eiríkur Blöndal ræddi um gömlu nautastöðina en Nautastöð BÍ á húsnæðið.  Hún stendur á leigulóð ríkisins.  Húsið er autt eins og er.  Íbúðarhús í eigu stöðvarinnar er í leigu.  Húsnæði gömlu nautastöðvar er til sölu eða leigu.  Stjórn BÍ mat tilboð sem kom frá stjórn BV það lágt að því var hafnað.  

María Líndal kvaddi sér hljóðs og þakkaði fyrir samstarf undanfarinna ára í stjórn BV og óskaði nýjum stjórnarmönnum velfarnaðar en María gaf ekki kost á sér til áframhaldandi stjórnarsetu.
15. Fundarslit
Guðný Jakobsdóttir þakkaði það traust sem henni var sýnt við formannskosningu.  Hún þakkaði fráfarandi stjórnarmönnum samstarfið, þeim Maríu Líndal og Jóhannesi Eyberg en þau gáfu ekki kost á sér til endurkjörs.  Guðný þakkaði Dalamönnum móttökurnar og sérstaklega kvenfélaginu fyrir veitingar.  Þakkaði hún starfsmönnum fundarins þeirra störf.  Brýndi hún fundarmenn á því að mæta á kynningarfund stjórnmálaflokkana sem verður í Borgarnesi í kvöld.  Guðný óskaði mönnum góðrar heimferðar og sleit fundi kl. 16.38
Fundarritarar:

Anton Torfi Bergsson

Helga Halldórsdóttir
Lárus G. Birgisson

